
AGURRA
KIMUAK LORATZEN DIRENEAN

Berri pozgarria aurten ere!. Bigarren urtez, idazlan saila eskaintzeko aukera
dugu esku artean.

Sarritan esaten dugu euskararen presentzia areagotzen ari dela, baina argi
eduki behar dugu haurrei eta gazteei hizkuntza sakonki bizi arazten irakasten ez
bazaie, hankamotz gerta daitekeela uste hori. Ikastolan eta ikastetxean egunero lantzen
diren idazlanak garrantzia nola duten ikusi, eta horietako batzuk liburu landu eta
txukunean jasotzen direla ikusteak, lan idatziaren garrantziaz jabetzen lagunduko
die.

Bai helduentzat eta, jakina, haurrentzat, xarmangarri gertatuko den idazti
bilduma hau irakurtzen bultza nahi zaituztet, ziur naizelako aldi gozo eta atsegina
bizi izango duzuela irakurketak irauten duen bitartean.

Aurtengo idazlan koaderno honetan parte hartu duzuen guztioi, bereziki
eskerrik beroenak eman nahi dizkizuet, eta, nola ez, irakasleei, fruitu honen haziaren

eguneroko zaindariak zaretelako.

Nire aldetik eta agurtzeko, bakarrik esan iaz esaten nuena: guztion lanari esker,
datorren ikasturtean HIK (Hirugarren Idazlan Koadernoa) argitaratuko dugula.

ZORIONAK eta ESKERRIK ASKO irakurle guztion izenean.

Kepa Butron
Hezkuntza Arloko Zinegotzia

